Mocidade

CONVENIO CANALIZADOR DA SUBVENCION EXCEPCIONAL OUTORGADA POLA DEPUTACION
PROVINCIAL DE LUGO A FAVOR DO CLUB DEPORTIVO FOZ, CO OBXECTO DE COLABORAR NO
FINANCIAMENTO DOS GASTOS DERIVADOS DA EXECUCION DA ACTUACION “REXENERACION
CAMPO DE FUTBOL” NA ANUALIDADE 2026 (APROBADO POR RESOLUCION DE PRESIDENCIA
DE DATA 14 DE OUTUBRO DE 2026)

Na data da sinatura electrdnica

INTERVENEN

Dunha parte, dona Maria del Carmen Lépez Moreno, Presidenta da Deputacién Provincial de Lugo, con
NIF P2700000I, actuando en nome e representacion da citada entidade, segundo dispdn o artigo 34 b)
da Lei 7/1985, do 2 de abril, Reguladora das Bases do Réxime Local; e, no seu nome, don Daniel Garcia
Fernandez, deputado delegado da Area de Medio Rural e do Mar, e Mocidade, en virtude de Resolucién
da Presidencia do 16 de xaneiro de 2026.

E doutra parte, don Asier Burundarena Otero, na sua condicion de presidente da beneficiaria, Club
deportivo Foz, con NIF G27126994, actuando en nome e representacion da citada beneficiaria.

Actua, don José Antonio Mourelle Cillero como Secretario Xeral da Deputacion Provincial de Lugo, no
exercicio das funcions que lle son propias de acordo coa normativa de aplicacién.

Ambas partes:

MANIFESTAN

Primeiro: Que no vixente Plan Estratéxico de Subvencidns 2026-2028, aprobado pola Xunta de Goberno
o 23 de xaneiro de 2026, asi como no ANEXO |, sobre lifias, actuacidns especificas e créditos
inicialmente dispofiibles para o ano 2026, aprobado por ese mesmo érgano o 23 de xaneiro de 2026,
prevese na Lifia 13.2 - Mocidade, da Area funcional de Medio Rural e do Mar, e Mocidade, a concesién
de subvencions por parte da Deputacion Provincial para o fomento dos hdbitos de vida saudables,
garantindo a dispoiibilidade de recursos e oportunidades para a mocidade, mediante axudas para o
apoio e colaboracion nos investimentos. Dentro desta mesma lifia, prevese, entre outros, os obxectivos
especificos de “apoio a entidades que realicen actividades, programas e actuacions destinadas ao
desenvolvemento persoal dos mozos e a atender as suas necesidades concretas de formacion e ocio”.

Segundo: Que por resolucion de Presidencia de data 14 de outubro de 2026 aprobouse o convenio que
canaliza a subvencién excepcional outorgada, por importe de 9.722,46 €, a favor da beneficiaria, Club
deportivo Foz, co obxecto de colaborar no financiamento dos gastos derivados da execucién da
actuacién “Rexeneracion campo de futbol”, na anualidade do 2026.

Terceiro: Que existe crédito adecuado e suficiente na aplicacién orzamentaria 3342.789 do vixente

Orzamento Xeral da Deputacion, por importe de 9.722,46 €, para facer fronte ao financiamento dos
gastos derivados formalizacidn do presente convenio.

e b= Mocidade

Cuarto: A beneficiaria achegou a documentacién que acredita que cumpre cos requisitos establecidos
no artigo 9 da Ordenanza Xeral de Subvencidns.

Quinto: A Deputacion Provincial, con independencia do titulo competencial sectorial especifico, realiza
esta actuacion de fomento ao abeiro do artigo 36 da Lei 7/1985, do 2 de abril, Reguladora das Bases
de Réxime Local; do artigo 109 da Lei 5/1997, do 22 de xullo, de Administracion Local de Galicia; do
artigo 3.3. da Lei 5/2014, do 27 de maio, de medidas urxentes derivadas da entrada en vigor da Lei
27/2013, do 27 de decembro, de racionalizacion e sustentabilidade da Administracion local, e restantes
disposicions de xeral e concordante aplicacion.

Por todo o manifestado, ambas partes recofiécense capacidade e representacién suficiente para
formalizar este convenio con arranxo as seguintes:

CLAUSULAS
Primeira.- Obxecto do convenio

O obxecto deste convenio é financiar os gastos derivados da execucidn da actuacion “Rexeneracion
campo de futbol”, na anualidade 2026. Esta actuacion consiste na realizacion dos traballos e a
adquisicion dos materiais necesarios para a rexeneracion do terreo de xogo do Estadio Martinez Otero
de Foz, instalacion utilizada pola entidade solicitante da subvencidn para o desenvolvemento da sua
actividade deportiva e, singularmente, das suas categorias base.

Segunda.- Orzamento de execucion da actuacion subvencionada

O orzamento, inicialmente previsto, de execucion da actuacion subvencionada ascende, segundo os
datos facilitados pola beneficiaria da subvencién, a cantidade total de 10.234,17 €.

A contratacidn de persoal para o desenvolvemento da actuacién subvencionable non implica relacion
laboral algunha entre dito persoal contratado e a Deputacion Provincial.

Non se podera esixir a este organismo responsabilidade, nin directa nin subsidiaria, por feitos
acontecidos durante o desenvolvemento do obxecto do presente convenio.

Terceira.- Achegas e compromisos das partes

Para a consecucion dos obxectivos do presente convenio, as partes que o subscriben convefien o
seguinte réxime de achegas, dereitos e obrigas.
Da Deputacion:

- Debera subvencionar a actuacién cunha cantidade de 9.722,46 €, cantidade que fai referencia
a unha porcentaxe ou fraccion do custo total da actuacién subvencionada, xa que a lo menos,
0 5 % da actuacién subvencionada debera ser financiada pola propia beneficiaria.

- O importe da subvencién concedida en ningln caso podera ser de tal contia que, illadamente
ou en concorrencia con outras subvenciéns, axudas, ingresos ou recursos, doutras

Administracidns Publicas ou entes publicos ou privados, supere o custo total da actuacién
subvencionada.

- En caso de incumprimento do previsto nos paragrafos anteriores, reducirase
proporcionalmente a achega econdmica da Deputacion provincial.

- A ser convidada a intervir nos actos publicos que se celebren en relacién coa actuacion
subvencionada.
Do/a Beneficiario/a:

- Deberd realizar a actuacion obxecto da subvencidn e pagar cantos gastos, dereitos, canons,
taxas, impostos, compensacidns e indemnizacidns aos que dera lugar a sua realizacién.

Asi mesmo, debera obter todos os permisos, licenzas e seguros precisos para a sia execucion.

- Debera comparecer, por medio do seu representante legal ou persoa na que delegue, a
presentacion institucional que se organice pola Deputacidn Provincial.

- Autorizar 4 Deputacién Provincial de Lugo a comunicar e difundir, polos medios ou canles que
considere axeitado, a actuacion subvencionada, e a sta condicidén de beneficiario/a.

- Debera achegar a conta xustificativa que acredite a execucidn da actuacion subvencionada e
os gastos derivados da mesma, segundo o establecido na clausula sétima do convenio.

- Percibird o importe da subvencién, unha vez presentada e aprobada a conta xustificativa
achegada, sen prexuizo da posibilidade do aboamento anticipado, na porcentaxe e nos termos
que se sinalan na cldusula adicional primeira.

- Podera subcontratar con terceiros ata o 100 % do importe da actuacidn subvencionada, nos
termos establecidos na clausula cuarta do convenio.

- Aportar a informacién requirida nas actuaciéns de comprobacién e control financeiro.
Cuarta.- Subcontratacion

A realizacion da actuacion subvencionada sera obriga persoal da beneficiaria, sen outras excepcions
que as establecidas no presente convenio e dentro dos limites do artigo 29 da Ordenanza Xeral de
Subvencions.

A beneficiaria podera subcontratar, total ou parcialmente, con terceiros a execucion da actuacion
subvencionada ata o 100 % do importe subvencionado.

En ningun caso poderdn subcontratarse actuacions que, aumentando o custe da actuacion
subvencionada, non aporten valor engadido ao contido da mesma.

No caso de que a actuacidn concertada con terceiros exceda do 20 % do importe da subvencién, e dito
importe sexa superior a 60.000,00€, a subcontratacidn estard sometida ao cumprimento dos requisitos
previstos no artigo 29.3 da LXS:

e Que o contrato se celebre por escrito.

e Que a celebracién do mesmo sexa autorizado previamente pola Deputacion de Lugo.

Non podera fraccionarse un contrato co obxecto de diminuir a contia do mesmo e eludir o
cumprimento dos requisitos esixidos no apartado anterior.

Os contratistas quedaran obrigados soamente ante a beneficiaria, que asumira a total responsabilidade
da execucidn da actuacién subvencionada fronte @ Administracién.

A beneficiaria sera responsable de que, na execucién da actuaciéon subvencionada concertada con
terceiros, se respecte a natureza e contia dos gastos subvencionables, e os contratistas estaran suxeitos
ao deber de colaboracidn para a verificacion do cumprimento de ditos limites.

A beneficiaria da subvencion non podera concertar, en ningln caso, a subcontratacion da actuacion
subvencionada con persoas ou entidades nas que concorran algunha das seguintes circunstancias:
1) Que estean incursas nalgunha das prohibicidns establecidas na LXS.

2) Que tefian percibido outras subvencidns para a realizacion da actuacidon obxecto de
contratacion.

3) Que sexan intermediarios ou asesores nos que os pagamentos se definan como unha
porcentaxe do custe total da operacién, a menos que dito pagamento estea xustificado con
referencia ao valor de mercado do traballo realizado ou aos servizos prestados.

4) Que estean vinculadas co/coa beneficiario/a.

5) Que sexan solicitantes de axuda ou subvencién na mesma convocatoria e programa, e que

non obtiveran subvencidn por non reunir os requisitos ou non acadar a valoracién suficiente.
No caso de que a entidade subcontratada estea vinculada co/coa beneficiario/a debera cumprirse o
seguinte:

a) Que se obtefia a previa autorizacion expresa da Deputacion de Lugo.

b) Que o importe subvencionable non exceda do custe incorrido pola entidade vinculada.

A acreditacion do custe realizarase na xustificacidn nos mesmos termos establecidos para a
acreditacidn dos gastos da beneficiaria.

De conformidade co establecido no artigo 14 da LXS, apartado 1, a), a beneficiaria sera responsable de
cumprir o obxectivo, executar o proxecto, realizar a actuacion ou adoptar o comportamento que
fundamenta a concesién nesta subvencién.

Quinta.- Control econémico, supervision, seguimento e inspeccion da actuacion subvencionada
O control econdmico, supervision, seguimento e inspeccion da actuacidn subvencionada sera realizado
de acordo co disposto na Lei 38/2003, do 17 de novembro, Xeral de Subvencidns, no Real Decreto

887/2006, do 21 de xullo, polo que se aproba o seu regulamento, na Ordenanza xeral de subvencidns
da Deputacidén Provincial de Lugo e nas bases do orzamento xeral vixentes.

Sexta.- Publicidade da actuacién subvencionada por parte da beneficiaria

A beneficiaria debera facer constar expresamente que a actuacion realizada foi subvencionada pola
Deputacion Provincial de Lugo, en todas aquelas actuacidns e en calquera tipo de soporte, que se
deriven da execucion do presente convenio, de acordo co establecido no artigo 18.3 e 4 da LXS e no
artigo 31 do RLXS.

De acordo co establecido no artigo 7, apartados 3 e 4, da Ordenanza de Uso da Lingua Galega na
Deputacién de Lugo, publicada no BOP de Lugo nimero 212, de data 14 de setembro de 2016, a
beneficiaria desta subvencién debera cumprir o requisito de facer en galego, en calquera soporte, as
campafias publicitarias e de promocién de actuacidns (cursos, xornadas, conferencias, festas,
espectaculos, actuacidns deportivas, festivais, campionatos, etc.), incluidas nesta subvencién.

Sétima.- Xustificacion e aboamento da subvencion

Obriga establecida no artigo 30 da Ordenanza Xeral de Subvencidns e na Base 24 de execucién do
Orzamento Xeral Vixente.

O prazo inicialmente previsto para que a beneficiaria remita a conta xustificativa que acredite a
execucién e os gastos derivados da actuacidn subvencionada abarca ata o 31 de marzo de 2027.

Este prazo de xustificacion pode ser obxecto de ampliacion, debidamente motivada, por causas
excepcionais non imputables & beneficiaria a través da modificacion deste convenio sempre que o
convenio estea vixente, non se prexudiquen dereitos de terceiros e o novo prazo non exceda da metade
do mesmo.

De conformidade co disposto no artigo 14 da Lei 39/2015, do 1 de outubro, do Procedemento
Administrativo Comun das Administracions Publicas, establécese a obriga de que a beneficiaria se
relacione coa Deputacion a través de medios electrénicos -a través da sede electrénica da Deputacion-

Transcorrido o prazo de xustificacion establecido sen aportarse a mesma, requirirase a beneficiaria para
que no prazo improrrogable de quince dias habiles sexa presentada. A falta de presentacién da
xustificacion neste prazo adicional dard lugar a que a beneficiaria sexa declarada decaida no seu dereito
ao tramite correspondente (artigo 73.3 da Lei 39/2015, do 1 de outubro, do Procedemento
Administrativo Comun das Administracidns Publicas), e se inicie o procedemento de perda de dereito
ao cobro da subvencidn ou o procedemento de reintegro, no caso de ter percibido algtn anticipo ou
pago a conta, sen prexuizo das demais responsabilidades previstas na lexislacion xeral de subvencidns
e restante normativa de aplicacién.

Gastos subvencionables

Consideraranse gastos subvencionables, aqueles que de maneira indubitada, respondan & natureza da
actuacién subvencionada, resulten estritamente necesarios e se realicen dentro do ano 2026.

Este prazo de execucién pode ser obxecto de ampliacidén, debidamente motivada, por causas
excepcionais non imputables 4@ beneficiaria a través da modificacidon deste convenio sempre que o

convenio estea vixente, non se prexudiquen dereitos de terceiros e o0 novo prazo non exceda da metade
do mesmo.

Cando a beneficiaria da subvencidn sexa unha empresa, os gastos subvencionables nos que incorrese
nas suas operaciéns comerciais deberan haber sido aboados nos prazos de pago previstos na
normativa sectorial que lle sexa de aplicacidn ou, no seu defecto, nos establecidos na Lei 3/2004, do
29 de decembro, pola que se establecen medidas de loita contra a morosidade nas operacidns
comerciais.

Considéranse gastos subvencionables os aboados dentro da anualidade correspondente, e ata a
finalizacién do periodo de xustificacién previsto no convenio, ou nas suas addendas, no seu caso.

O custo de adquisicion dos gastos subvencionables en ningln caso poderd ser superior ao valor de
mercado.

Os gastos financeiros, os gastos de asesoria xuridica ou financeira, os gastos notariais e de rexistro, os
gastos periciais para a realizacion do proxecto subvencionado e os de administracion especificos, son
subvencionables si estdn directamente relacionados coa actuacion subvencionada e son
indispensables para a adecuada preparacion ou execucion da mesma.

De acordo coa lexislacidn vixente en materia de igualdade entre homes e mulleres e de proteccién
contra a violencia de xénero, non se subvencionaran aquelas actuacions e actuacions que incldan -
tacita ou implicitamente- contidos ou publicidade sexista e que se poidan considerar discriminatorias,
vexatorias ou que xustifiquen, banalicen ou inciten 4 desigualdade de xéneros ou a violencia de xénero.

Calquera actuacion, consecuencia da actuacion subvencionada, que supofia discriminacion por razéns
de xénero, raza, relixién, nacemento, opinién ou outras circunstancias persoais ou sociais, protexidas
pola nosa Constitucién, podera traer consigo a suspensién da subvencién concedida e a sua revogacién
e reintegro no seu caso.

Documentacion xustificativa da execucion da actuacion subvencionada

A xustificacidn da subvencion realizarase mediante a remisidn, por parte da beneficiaria, da seguinte
documentacién debidamente asinada (os ANEXOS estan dispofiibles na paxina web da Deputacion de
Lugo e deben asinarse electronicamente polos suxeitos relacionados no artigo 14.2 da Lei 39/2015, do
Procedemento Administrativo Comun das Administraciéns Publicas):

e ANEXO I. Memoria da actuacion, xustificativa do cumprimento das condiciéns impostas no
convenio canalizador da subvencidn, con indicacién das actuaciéns realizadas, o custo total e
os resultados obtidos.

e ANEXO Il. Relacién clasificada de gastos polo custo total da actuacion subvencionada, con
identificacién do acredor e do documento, o seu importe, a data de emisién, a data de pago, a
forma de pago, a descriciéon do gasto, asi como a contia dos gastos que se imputan a
Deputacion.

No caso de relacionarse nominas, deben vir desagregados: o salario liquido, a seguridade social
a cargo da empresa, a seguridade social a cargo do traballador e o IRPF.

e ANEXO lll. Declaracion conxunta

Declaracidn das subvencions ou axudas obtidas doutras administracions publicas ou entidades
publicas ou privadas para o0 mesmo obxecto ou actuacion subvencionada, con indicacion do
seu importe e procedencia ou, no seu caso, declaracién de non ter outras subvencions ou
axudas obtidas doutras administraciéns publicas ou privadas para o mesmo obxecto ou
actuacion subvencionada.

Declaracidn responsable na que se faga constar que a actuacién ou comportamento obxecto
da subvencidn foi realizada, na sua totalidade, co cumprimento das condiciéns que motivaron
a sUa concesion e os compromisos adquiridos no presente convenio.

Declaracidn responsable na que se faga constar que a actuacién realizada foi subvencionada
pola Deputacion Provincial de Lugo, e que este extremo se inseriu, en galego, na publicidade
de todas as actuaciéns e nos soportes que se utilizaron na execucidn da actuaciéon
subvencionada.

Declaracidn responsable que no desenvolvemento da actuacion non incluiu contidos ou
publicidade que tacita ou implicitamente se puideran considerar sexistas, discriminatorios,
vexatorios ou que xustificasen, banalizasen ou incitasen & desigualdade de xéneros ou a
violencia de xénero.

Declaracidn responsable de que os gastos subvencionables nos que incorreu nas suas
operacions comerciais foron aboados nos prazos de pago previstos na normativa sectorial que
lle sexa de aplicacidn ou, no seu defecto, nos establecidos na Lei 3/2004, de 29 de decembro,
pola que se establecen medidas de loita contra a morosidade nas operacions comerciais.

Declaracidén responsable na que se faga constar que se cumpriu co establecido no artigo 31.3
da LXS.

e Facturas ou documentos de valor probatorio equivalente no trafico xuridico mercantil ou con
eficacia administrativa (xustificantes de gasto), incorporadas na relacién clasificada de gastos
e que se afecten 4 Deputacidn. Ao respecto:

- Deberan achegarse todos os xustificantes de gasto que superen individualmente o 25% do
importe da subvencién concedida.

- Do resto xustificantes de gasto, deberd achegarse unha mostra que supofia a seguinte
porcentaxe en funcién do nimero dos mesmos:

. Cando o numero de xustificantes de gasto sexa menor ou igual a 10, deberd aportarse
unha mostra dos mesmos que supofia 0 10 % do importe da subvencién concedida.

. Cando o numero de xustificantes de gasto sexa entre 11 e 30, debera aportarse unha
mostra dos mesmos que supoiia o 5 % do importe da subvencién concedida.

. Cando o numero de xustificantes de gasto sexa superior a 30, deberd aportarse unha
mostra dos mesmos que supofia 0 2 % do importe da subvencidn concedida.

No suposto de que o importe total dos xustificantes de gasto que superen individualmente o
25% do importe da subvencion concedida acade o importe total subvencionado non sera
necesario aportar ningunha mostra das sinaladas.

e Acreditacion do pago das facturas ou documentos anteriores: o pago das facturas ou
documentos de valor probatorio equivalente no trafico xuridico mercantil ou con eficacia

administrativa, deberd realizarse antes da finalizacion do prazo de xustificacién do presente
convenio, tendo en conta que segundo o establecido no artigo 18 de la Lei 11/2021, de 9 de
xullo, pola que se establecen normas contra as practicas de elusidn fiscal que inciden
directamente no funcionamento do mercado interior, de modificaciéon de diversas normas
tributarias e en materia de regulacidn do xogo, non poderdn aboarse en efectivo as operacidns
nas que algunha das partes que intervefien actie en calidade de empresario ou profesional
con importe igual ou superior a 1.000,00 euros ou o seu contravalor en moeda estranxeira.

A efectos de cdlculo da contia sinalada, sumaranse os importes de todas as operaciéns ou
pagos en que se puido fraccionar a entrega de bens ou a prestacion de servizos. Entenderase
por efectivo os medios de pago definidos no artigo 34.3 da Lei 10/2010, do 28 de abril, de
prevencién de branqueo de capitais e de financiamento do terrorismo, é dicir, o papel moeda
e a moeda metalica, nacional ou estranxeira; os cheques bancarios ao portador denominados
en calquera moeda e calquera outro medio fisico, incluidos os electrénicos, concibidos para ser
utilizados como medios de pago ao portador.

Cando unha factura ou documento de valor probatorio equivalente se aboe en efectivo, debera
constar na mesma a expresion “Recibin en efectivo na data ", asinado polo receptor,
con identificacién do mesmo (DNI, nome e apelidos).

Tamén se admitird que na factura ou documento de valor probatorio equivalente conste forma
de pago “en efectivo” ou “ pagado en caixa”.

Soamente terdn que presentarse os xustificantes de pago das facturas que se imputen 4
Deputacidn Provincial de Lugo.

Respecto ao contido das facturas: estas deberan recoller o establecido nos artigos 6 e 7 do Real
Decreto 1619/2012, do 30 de novembro, polo que se aproba o Regulamento polo que se
regulan as obrigas de facturacidn. (aplicarase a normativa vixente en cada momento).

e Aportar as ofertas (solicitadas en base ao establecido no artigo 31.3 da LXS) que engloben as
facturas que se afectan & Deputacion, salvo que polas stas especiais caracteristicas non exista
no mercado suficiente numero de entidades coas que contratar ou salvo que o gasto se
realizase con anterioridade & subvencidn.

A eleccién entre as ofertas presentadas se realizard conforme a criterios de eficiencia e
economia, debendo xustificarse expresamente nunha memoria a eleccién cando non recaia na
proposta econdmica mais vantaxosa (cando o importe do gasto subvencionable supere as
contias establecidas na lei 9/2017, do 8 de novembro, de contratos do sector publico para o
contrato menor (15.000,00 € -sen IVE- en servizos e subministracidons e 40.000,00 € -sen IVE-
en obras).

e ANEXO IV. Compromiso do/a beneficiario/a de destinar os bens ao fin concreto para o que se
concedeu esta subvencién, por un periodo minimo de dous anos.

e Documento emitido pola entidade bancaria, no que conste o niUmero de conta no que se
procedera, no seu caso, ao abono da correspondente subvencidn.

e No caso de non executarse a totalidade da cantidade aboada en concepto de anticipo,
achegarase documentacion xustificativa do reintegro da parte non executada na conta da
Deputacion: ES04-2080-0163-85-3110000423. De non cumprirse esta obriga, procederd o
reintegro da cantidade percibida e non executada, mais os correspondentes xuros de mora

deivindicados dende a data do pago do anticipo ata a data na que se acorde a procedencia de
reintegro ou, ata a data na que o/a beneficiario/a ingrese o reintegro -anticipo-, de producirse
con anterioridade ao citado acordo.

Nos supostos de subcontratacidon con entidades vinculadas a acreditacion do custe realizarase nos
mesmos termos establecidos para a acreditacion dos gastos do/a beneficiario/a.

O centro xestor deberd xuntar, & documentacién xustificativa remitida polo/a beneficiario/a, copia do
ANEXO 1 da solicitude da concesidn de subvencidn e os certificados acreditativos de estar ao corrente
das suas obrigas tributarias e fronte 4 Seguridade Social, expedidos pola Axencia Estatal da
Administracion Tributaria, Axencia Tributaria de Galicia, Deputacién Provincial de Lugo e Seguridade
Social.

O aboamento da subvencién, unha vez aprobada a conta xustificativa da mesma, sera efectuado
mediante transferencia bancaria ao nimero de conta sinalado polo/a beneficiario/a. Non se procedera
ao seu aboamento no caso de que o/a beneficiario/a non se atope ao corrente no cumprimento das
suas obrigas tributarias e fronte 4 Seguridade Social, ou sexa debedora por resolucién de procedencia
de reintegro.

O incumprimento da obriga de xustificar ou a xustificacion insuficiente sera causa de perda de dereito
ao cobro da subvencidn ou de reintegro, de conformidade co sinalado no artigo 36 da Ordenanza Xeral
de Subvencidns e no artigo 37.1 c de la LXS.

Oitava.- Perda do dereito ao cobro da subvencién ou reintegro

Procedera a perda do dereito ao cobro da subvencidn ou o reintegro das cantidades percibidas, mais
os correspondentes xuros de mora deivindicados, dende a data do aboamento da subvencién -anticipo-
ata a data na que se acorde a procedencia de reintegro, ou, a data na que a beneficiaria ingrese o
reintegro -anticipo-, de producirse con anterioridade ao citado acordo (artigos 37 e 38 da LXS e artigo
89 do RLXS) nos seguintes supostos:

a) Obtencién da subvencidn falseando as condicidns requiridas para a sta obtencidn ou
ocultando aquelas que o impedisen.

b) Incumprimento total ou parcial do obxectivo, da actuacion, do proxecto ou a non adopcién
do comportamento que fundamentan a concesidn da subvencion.

¢) Incumprimento da obriga de xustificacién ou a xustificacién insuficiente, nos termos
establecidos no artigo 30 da LXS, e, no seu caso, nas normas reguladoras da subvencién.

d) Incumprimento da obriga de adoptar as medidas de difusion establecidas no presente
convenio.

e) Resistencia, escusa, obstrucion ou negativa as actuacions de comprobacién e control
financeiro previstas nos artigos 14 e 15 da LXS, asi como o incumprimento das obrigas
contables, de rexistro ou de conservacion de documentos cando de elo se derive a
imposibilidade de verificar o emprego dado aos fondos percibidos, o cumprimento do
obxectivo, a realidade e regularidade das actuacidéns subvencionadas, ou a concorrencia de
subvencidns, axudas, ingresos ou recursos para a mesma finalidade, procedentes de calquera

Administracidns ou entes publicos ou privados, nacionais, da Unidn Europea ou de organismos
internacionais.

f) Incumprimento das obrigas impostas pola Administracién aos beneficiarios/as, asi como dos
compromisos por estes asumidos, con motivo da concesion da subvencidn, sempre que afecten
ou se refiran ao modo en que se deben conseguir os obxectivos, realizar a actuacién, executar
0 proxecto ou adoptar o comportamento que fundamenta a concesién da subvencion.

g) Incumprimento das obrigas imposta pola Administracidn aos/as beneficiarios/as, asi como
dos compromisos por estes asumidos, con motivo da concesidn da subvencidn, distintos dos
anteriores, cando de elo se derive a imposibilidade de verificar o emprego dado aos fondos
percibidos, o cumprimento do obxectivo, a realidade e regularidade das actuacions
subvencionadas, ou a concorrencia de subvencidns, axudas, ingresos ou recursos para a mesma
finalidade, procedentes de calquera Administracions ou entes publicos ou privados, nacionais,
da Unién Europea ou de organismos internacionais.

h) A adopcidn, en virtude do establecido nos artigos 87 a 89 do Tratado da Unién Europea,
dunha decisién da cal se derive unha necesidade de reintegro.

i) Nos demais supostos previstos na normativa reguladora da subvencién.

Cando o cumprimento pola beneficiaria se aproxime de modo significativo ao cumprimento total e se
acredite por estes unha actuacion inequivocamente tendente & satisfaccion dos seus compromisos, a
contia reintegrar vira determinada pola aplicacion dos criterios enunciados no paragrafo n) do apartado
3 do artigo 17 da LXS ou, no seu caso, os establecidos na normativa autondmica reguladora da
subvencidn.

Igualmente, no suposto contemplado no apartado 3 do artigo 19 da LXS procedera o reintegro do
exceso obtido sobre o custo da actuacion subvencionada, asi como a esixencia do xuro de mora
correspondente.

O procedemento para o reintegro rexerase polo disposto nos artigos 41 a 43 da LXS, e o Capitulo Il do
Titulo 11l do RLXS.

As resolucidons declarativas de incumprimento e de procedencia do reintegro poran fin 4 via
administrativa, podendo interpofierse contra as mesmas recurso potestativo de reposicidon ante o
organo que as ditou no prazo dun mes, a contar dende o dia seguinte ao da notificacion da resolucion,
ou ben ser impugnadas directamente ante a orde xurisdicional contencioso-administrativa, na forma e
prazo previstos pola Lei reguladora de dita xurisdicién.

Novena.- Respecto aos dereitos e liberdades fundamentais
Calquera actuacidn, consecuencia da actuacién subvencionada, que supofia discriminacién por razéns
de xénero, raza, relixién, nacemento, opinidn ou outras circunstancias persoais ou sociais, protexidas

pola nosa Constitucion, poderd carrexar a suspension da subvencidn concedida, e a sua revogacion e
reintegro no seu caso.

Décima.- Publicidade das subvenciéns outorgadas

Segundo a normativa vixente, a concesion desta subvencion tera que ser publicada, incluindo nome ou
razon social da beneficiaria, nimero de identificacion fiscal, finalidade ou finalidades da subvencién
con expresidon, no seu caso, dos distintos programas ou proxectos subvencionados e a cantidade
concedida.

De acordo co establecido no artigo 14 da Lei 9/2007, do 13 de xufio, de Subvencions de Galicia, a
beneficiaria poderd facer constar o seu dereito a que non se fagan publicos os seus datos cando
concorra algunha das causas previstas na letra d) do apartado 2 do artigo 15 da devandita lei.

Asi mesmo, informase & beneficiaria desta subvencion da existencia do Rexistro Publico de
Subvencions, que pode ser consultado na seguinte direccion:
http://www.pap.minhap.gob.es/bdnstrans/index; asi como dos dereitos sobre a proteccién de datos
persoais previstos no Regulamento (UE) 2016/679 do Parlamento Europeo e do Consello, do 27 de abril
de 2016, relativo a proteccién das persoas fisicas no que respecta ao tratamento de datos persoais, e
na Lei Organica 3/2018, do 5 de decembro, de Proteccion de Datos Persoais e garantia dos dereitos
dixitais.

Esta subvencion reflictese no Rexistro Publico de Subvencidns coa seguinte descricidn:

EPIGRAFE CcODIGO DESCRICION

SECTOR ECONOMICO 93.1 |Actividades deportivas

FINALIDADE 18 Outras actuacidns de caracter econémico

Nulo. Cando non existindo desigualdades de partida en re-
lacidn 4 igualdade de oportunidades e de trato entre homes
e mulleres, non se prevexa modificacion algunha desta si-
tuacion

IMPACTO DE XENERO 2

INSTRUMENTO DE

AXUDA SUBV [Subvencidn e entrega de difieiro sen contra-prestacion

Pédese consultar a Ordenanza Xeral de Subvencidéns da Deputacién de Lugo na web desta entidade
local, en concreto na seguinte direccién: http://www.deputacionlugo.gal/subvencions.

Décimo primeira.- Compatibilidade con outras subvencions, axudas, ingresos ou recursos
A presente subvencidn é compatible con outras subvencidns, axudas, ingresos ou recursos que, no seu
caso, a beneficiaria poida percibir para a mesma finalidade, procedentes de calquera administracién
ou ente publico ou privado de Espafia, doutros Estados, da Unién Europea ou de Organismos
Internacionais, nos termos establecidos no artigo 12.3 da Ordenanza Xeral de Subvenciéns.

Décimo segunda.- Causas de resolucion e extincion do convenio

O convenio extinguirase polo cumprimento das actuacidns que constitien o obxecto ou por incorrer en
causas de resolucidn.

Péaxina 11 de 15

IV77XUL2FDX5TNP6UFHAF5TH64 Fecha y Hora | 14/10/2026 17:18:48
Nemmeiva Este documento incorpora firma electrénica reconocida de acuerdo a la ley 6/2020, de 11 de noviembre, reguladora de
determinados aspectos de los servicios electrénicos de confianza.
Firmado por ANDRES GARCIA REY (RESPONSABLE SERVIZO, XEFE, COORDINADOR/A)

P, https://etramite.deputacionlugo.org/verifirma- f
Url de verificacion lugo/code/IV77XUL2FDX5TNPEUFHAF5TH64 Pégina 11115




e b= Mocidade

Son causas de resolucion as sinaladas expresamente no artigo 51.2 da amentada Lei 40/2015,do 1 de
outubro, do Réxime Xuridico do Sector Publico e tamén pola entrada en vigor de disposicidns legais ou
regulamentarias que determinen a sua extincion.

O cumprimento e a resoluciéon do convenio dara lugar a liquidacion do mesmo, co obxecto de
determinar as obrigas e compromisos de cada unha das partes, tendo en conta o disposto no artigo 52
da amentada LRXS.

A extincién do convenio derivada do cumprimento das actuaciéns que constitien o obxecto do mesmo ou
por incorrer en causas de resolucion efectuarase por resolucion presidencial.

Décimo terceira.- Réxime de proteccidn de datos persoais

Estarase ao disposto na Lei Orgdnica 3/2018, de 5 de decembro, de Proteccion de Datos Persoais e
garantia dos dereitos dixitais.

Décimo cuarta.- Vixencia do Convenio

A vixencia do convenio comezard no momento da stia formalizacion, con efectos econdmicos dende o
1 de xaneiro de 2026, e manterd a sUa vixencia ata a aprobacién da conta xustificativa e o seu
aboamento que, -salvo prdrroga expresa antes da sua finalizacion- sera o 31 de xaneiro de 2028,
debendo estar aprobada a conta xustificativa na data limite do 31 de decembro de 2027, respectando
en todo caso o limite temporal do artigo 49, letra h) da Lei 40/2015, do 1 de outubro, do Réxime
Xuridico do Sector Publico.

Antes da finalizaciéon do prazo de vixencia do convenio, os asinantes poderan acordar, de mutuo
acordo, a sua prorroga, por razéns excepcionais e xustificadas, dentro dos limites legais, ou a sua
extincion.

O anterior é, sen prexuizo dos procedementos de reintegro ou sancionadores a que puidera dar lugar,
e das obrigas que incumban & beneficiaria, asi como ao deber de conservacién de documentos que lle
impdn a normativa vixente.

Décimo quinta.- Modificacion do convenio

O convenio poderd modificarse por mutuo acordo das partes sempre que non se alteren as condicidns
esenciais do documento inicial e o convenio estea vixente.

A modificacidn do convenio levarase a cabo mediante addenda ao mesmo.

Décimo sexta.- Caracter do convenio

O presente convenio ten caracter administrativo, e rexerase ademais de polo disposto no mesmo, polo
disposto na Lei 38/2003, do 17 de novembro, Xeral de Subvenciéns, no Real Decreto 887/2006, do 21

de xullo, polo que se aproba o seu Regulamento, na Lei 9/2007, do 13 de xufio, de subvencidns de
Galicia, na normativa europea, na Ordenanza xeral de subvencidns da Deputacién Provincial de Lugo,

no Regulamento orgdnico da Deputacién, nas Bases de Execucion do Orzamento Xeral da Deputacién
Provincial, no vixente Plan Estratéxico de Subvencidns da Deputacién Provincial de Lugo e nas normas
de Dereito Administrativo que directamente ou por analoxia puidesen resultar de aplicacion.

Décimo sétima.- Plan de auditoria

A efectos de executar o control financeiro e a fiscalizacién plena posterior en materia de subvenciéns
pola Intervencién Provincial, levarase a cabo un Plan de Auditoria anual que indique o alcance da
comprobacion, tanto a mostra e forma de seleccidén, como as principais actuacions a comprobar, que
como minimo seran as seguintes:

1. Comprobar a execucidon polos/as beneficiarios/as das actuacidns ou investimentos
subvencionables e o cumprimento da finalidade para a que foron concedidas.

2. Verificar a existencia e custodia polo/a beneficiario/a das facturas, certificacions ou
documentos xustificativos da subvencion.

3. Verificar a data de pago dos devanditos documentos.

Para a execucién do Plan de Auditoria, a Intervencidn Provincial pode, en caso de insuficiencia de
medios propios dispofiibles, solicitar a colaboracidn de empresas privadas de auditoria.

Décimo oitava.- Cuestions litixiosas

As cuestions litixiosas que se deriven do presente convenio, dada a suUa natureza xuridica
administrativa, seran sometidas a orde xurisdicional contencioso-administrativa.

CLAUSULAS ADICIONAIS
Primeira.- Anticipo

A Deputacién Provincial de Lugo podera realizar un aboamento anticipado de ata o 50 % sobre o
importe total subvencionado, é dicir, 4.861,23 €, con dispensa de garantia, tendo en conta a solicitude
da beneficiaria que obra no expediente.

A Lei 38/2003, do 17 de novembro, Xeral de Subvencidns, no seu artigo 34.4, establece que poderan
realizarse pagamentos anticipados que suporan entregas de fondos con caracter previo a xustificacion,
como financiamento necesario para poder levar a cabo as actuacions inherentes a subvencidn.

De acordo coa base 242.8 das Bases de Execucién do Orzamento vixente, poderan realizarse anticipos
a conta de subvenciéns superiores ou iguales a un importe de 3.000,00€, con dispensa de garantia,
naquelas circunstancias debidamente motivadas, para as que se acredite a imposibilidade ou notoria
dificultade de realizar a actuacién doutro xeito.

En ningln caso poderan realizarse pagos anticipados a beneficiarios/as cando, fose solicitada a
declaracién de concurso voluntario, fosen declarados insolventes en calquera procedemento, fosen
declarados en concurso, salvo que neste adquirira a eficacia un convenio, estean suxeitos a
intervencién xudicial ou fosen inhabilitados conforme ao Real Decreto Lexislativo 1/2020, do 5 de maio,

polo que se aproba o Texto Refundido da Lei Concursal, sen que concluira o periodo de inhabilitacidn
fixado na sentenza de cualificacién do concurso.

Para o aboamento do devandito anticipo o/a beneficiario/a debera achegar a seguinte documentacién:
1. Solicitude do anticipo.

2. Documento bancario no que se indique o numero de conta na que se procederd, no seu caso,
ao abono do correspondente anticipo, unha vez tramitada a solicitude achegada.

3. Detalle do nivel de execucion do gasto, indicativo da fase na que se atopa a realizacién da
actuacion subvencionada, que debera ser acreditado mediante a achega de facturas ou
documentos de valor probatorio no trafico mercantil ou con eficacia administrativa.

O centro xestor deberd xuntar, 4 documentacion remitida pola beneficiaria, copia do ANEXO | da
solicitude da concesion de subvencién e os certificados acreditativos de estar ao corrente das suas
obrigas tributarias e fronte @ Seguridade Social, expedidos pola Axencia Estatal da Administracién
Tributaria, Axencia Tributaria de Galicia, Deputacién Provincial de Lugo e Seguridade Social.

O aboamento do anticipo, unha vez aprobado o mesmo, serd efectuado mediante transferencia
bancaria no numero de conta sinalado pola beneficiaria. Non se procederd ao seu aboamento no caso
de que a beneficiaria non se atope ao corrente no cumprimento das suas obrigas tributarias e fronte a
Seguridade Social, ou sexa debedora por resolucién de procedencia de reintegro.

Segunda.- Bens inventariables

De conformidade co establecido no artigo 31 da LXS, no suposto de adquisicidon, construcion,
rehabilitacién e mellora de bens inventariables non inscritibles nun rexistro publico, seguiranse as
seguintes regras:

e Abeneficiaria debera destinar os bens ao fin concreto para o que se concedeu esta subvencion,
por un periodo minimo de dous anos.

e Oincumprimento da obriga de destino referida anteriormente, que se producird, en todo caso,
co alleamento ou o gravame do ben, sera causa de reintegro, nos termos establecidos no
capitulo Il do titulo Il da LXS, quedando o ben afecto ao pago do reintegro calquera que sexa
o0 seu posuidor, salvo que resulte ser un terceiro protexido pola fe publica rexistral.

Non se considerara incumprida a obriga de destino referida no paragrafo anterior cando, os
bens foran substituidos por outros que sirvan en condiciéns analogas ao fin para o que se
concedeu a subvencidn, e este uso se mantefia ata completar o periodo establecido, sempre
que a substitucién fora autorizada pola Deputacién de Lugo.

E en proba de conformidade cos termos expostos, as partes comparecentes asinan o presente, que
consta de 15 paxinas numeradas, do que como Secretario dou fe.

A PRESIDENTA O presidente do Club
P.D. Decreto do 16/01/2026, deportivo Foz

O deputado delegado da Area de
Medio Rural e do Mar, e Mocidade

Asdo.: Daniel Garcia Fernandez Asdo.: Asier Burundarena Otero

O SECRETARIO XERAL

Asdo.: José Antonio Mourelle Cillero

